
DRØFTINGSSAK - GRATIS SKULEMÅLTID I SKULANE I VAKSDAL 

Kommunedirektøren sitt framlegg til vedtak:

Levekårsutvalet gjev følgjande innspel til saksutgreiing om dagleg gratis skulemåltid: 

Levekårsutvalet - Sak 12/2022

LEV - Behandling:
Kommunalsjef for oppvekst og kultur Ann Kristin Bolstad innleia til drøftingssaka

Utvalet drøfta saka og la fram følgjande forslag til vedtak:

Levekårsutvalet gjev følgjande innspel til saksutgreiing om dagleg gratis skulemåltid:

Kaldmat/smøremåltid
Mulig frukt
8-10 årssteg

Fellesforslaget vart samrøystes vedteke.

LEV - Tilråding/Vedtak:
Levekårsutvalet gjev følgjande innspel til saksutgreiing om dagleg gratis skulemåltid:

Kaldmat/smøremåltid
Mulig frukt
8-10 årssteg



Saksopplysningar: 

Heimel
Kommunestyret vedtok i PS - 111/2021 – BUDSJETT 2022 – VAKSDAL KOMMUNE følgjande: 

«Kommunestyret ber kommunedirektøren kome attende med ei sak i løpet av 2022 om eit dagleg 
gratis skulemåltid i skulane i Vaksdal. Saka skal utgreie kostnad og hvordan dette kan organiseres i 
praksis.»

Bakgrunn for drøftinga
Det er nyleg publisert ein rapport frå FHI om gratis skulemat i ungdomsskulen. Det er ei nasjonal 
kartlegging av skulematordningar og utprøving av ein enkel modell med eit varmt måltid. 
Rapporten kan du lesa her Gratis skolemat. FHI ynskte å prøve ut om det er praktisk mogeleg å 
forbereda og tilby eit varmt måltid ved ungdomsskular ved bruk av eksisterande fasilitetar, samt å 
kartlegge omfanget av skulematordningar ved norske ungdomsskular.

Gratis skulemat (det vil seie eit måltid utan elev- eller foreldrebetaling) vert av mange sett på som 
eit tiltak som kan løyse fleire utfordringar i samfunnet relatert til kosthald, trivsel og læring, sosial 
ulikskap og miljø. Sjølv om det i Noreg er ein tradisjon for å ta med mat heimefrå er det fleire 
elevar som ikkje har gode spisevanar på skuledagar. Utfordringane med eit gratis skulemåltid til 
alle skuleelevar er blant anna betydelege kostnadar knytt til investeringar og drift.

Rapporten viser at omlag kvar sjette ungdomsskule i 2020 hadde ei form for skulematordning, 
medan det berre var eit tilbod om gratis skulemat kvar dag ved 6 % av skulane.

Drøfting 
Administrasjonen ser det som føremålstenleg å utgreiie eit pilotprosjekt for dagleg gratis 
skulemåltid. I saksutgreiinga må ein vurdera produksjonsfasilitetar på den enkelte skule, personell 
til produksjon og drift, organisering og kostnadar. 

Administrasjonen ber om innspel til saksutgreiinga med føremål om ein modell for gratis 
skulemåltid som er realistisk å gjennomføre både praktisk og økonomisk:

· Kva årssteg er mest aktuelt med dagelg gratis skulemåltid?
· Er det aktuelt med dagleg gratis skulemåltid på alle skulane?
· Er det mest aktuelt med måltid som elevane får servert ferdig eller kan det vera 

smøremåltid slik barnehage gjer det?
· Er det forventningar om kalde eller varme måltid?
· Er det andre innspel administrasjonen bør ta med seg i saksutgreiinga?

Saka vert lagt fram for Levekårsutvalet til drøfting og eit vedtak i saka vil ligge til grunn for det 
vidare arbeidet med saksutgreiinga.

http://innsyn.sing.no/Vaksdal/innsyn/wfinnsyn.ashx?response=journalpost_detaljer&journalpostid=2020022206&
https://www.fhi.no/publ/2022/gratis-skolemat-i-ungdomsskolen/

